[bookmark: _GoBack]აშშ-ს ელჩი საქართველოში ულოცავს სამხრეთ-კავკასიის საველე ეპიდემიოლოგიისა და ლაბორატორიის სწავლების პროგრამის ქართველ, სომეხსა და აზერბაიჯანელ კურსდამთავრებულებს
31 მაისს თბილისში, ამერიკის შეერთებული შტატების ელჩი და ასევე აზერბაიჯანის, სომხეთისა და საქართველოს მთავრობის წარმომადგენლები მიულოცავენ სამხრეთ-კავკასიის საველე ეპიდემიოლოგიისა და ლაბორატორიის სწავლების პროგრამის (სკ/სელსპ) ეპიდემიოლოგებისა და ლაბორატორიის სპეციალისტების მეექვსე კოჰორტას სასწავლო კურსის დასრულებას. სკ/სელსპ ეს არის პარტნიორობა აშშ-ს დაავადებათა კონტროლის ცენტრსა და ჯანდაცვისა და სოფლის მეურნეობის სამინისტროებთან /სახელმწიფო ვეტერინარულ სამსახურებთან საქართველოში, სომხეთსა და აზერბაიჯანში. 31 მაისს პროგრამის კურსის დასრულების ცერემონიაში მონაწილეობას მიიღებს 16 სპეციალისტი: ოთხი აზერბაიჯანელი, ხუთი სომეხი და შვიდი ქართველი - სამივე ქვეყნის სოფლის მეურნეობისა და ჯანდაცვის სამინისტროებიდან. 
საქართველოს დაავადებათა კონტროლისა და საზოგადოებრივი ჯანდაცვის ეროვნული ცენტრი წარმოადგენს მასპინძელ უწყებას და უზრუნველყოფს ოფისებსა და საკლასო ოთახს სკ/სელრპ-თვის და აშშ დკც ოფისისათვის-წარმომადგენლობისათვის სამხრეთ კავკასიის რეგიონში. ამჟამად, მეშვიდე კოჰორტამ, რომელიც 17 სპეციალისტისაგან შედგება, უკვე გაიარა მთლიანი სწავლების ნახევარი ეტაპი, ხოლო მერვე კოჰორტას დღეიდან დაეწყება სწავლა.  
მსოფლიოს მასშტაბით არსებული 50 ანალოგიური პროგრამის მსგავსად სკ/სელსპ სწავლებას უტარებს საზოგადოებრივი ჯანდაცვისა და ვეტერინარული დარგის სპეციალისტებს, რომლებიც მუშაობენ მასპინძელ ქვეყანაში. სკ/სელრპ-ის მიზანია ეპიდემიოლოგიური და ლაბორატორიული პოტენციალის გაზრდა, ადამიანის და ცხოველთა დაავადებების გამოვლენა, კონტროლი და პრევენცია. ცხოველთა დაავადებებს შორის განსაკუთრებულ ინტერესს იმსახურებენ ისეთი დაავადებები, რომლებიც ადამიანებზეც ვრცელდება ან გააჩნიათ საკვების უსაფრთხოებაზე ზემოქმედების პოტენციალი. სკ/სელრპ არის ორწლიანი პროგრამა, რომელიც ითვალისწინებს თეორიულ სწავლებას - საკლასო ოთახში და პრაქტიკულ მუშაობას მენტორების ზედამხედველობის ქვეშ დაავადების ეპიდზედამხედველობის, აფეთქების გამოძიების, პრევენციისა და კონტროლის სფეროებში. აშშ დკც-ს ორი ექსპერტი, ეპიდემიოლოგი და ლაბორატორიის სპეციალისტი ასრულებენ რეზიდენტი მრჩევლების ფუნქციას და ხელმძღვანელობენ პროგრამას მასპინძელი ქვეყნის კოლეგებთან თანამშრომლობით. სკ/სელრპ გადადის მასპინძელი ქვეყნის ხელმძღვანელობის ქვეშ დაახლოებით ექვსი წლის განმავლობაში.

